
Өзгерген өңір,
гүлденген өлке

Әр мүмкіндік –
нақты нәтиже

Өңірдің 
тарих кеніші

Форумға облыс әкімдігі мен 
этномәдени бірлестік өкілдері, 
аймақтың Құрметті азаматтары, 
кадет сыныбының оқушылары, 
жастар ұйымдары, волонтерлер, 
шығармашылық ұжымдар, кол-
ледж студенттері мен қала тұрғын-
дары жиналды.

Қалың жұртшылық Әнұран 
орындап, аймақ басшысы Ер-
мағанбет Бөлекпаев жиылған 
жұртты Мемлекеттік рәміздер 
күнімен құттықтады. Бұл мейрам-
ның мән-маңызына тоқталды. 

● МЕРЕКЕ ШУАҒЫ

Рәміздер рухтың қайрағы
Көк Ту, Елтаңба, Әнұран 

жүректерді тебірентіп, рухты 
аспандатады. Мемлекеттік 
рәміздер күніне арналған 
патриоттық форум – ел-
дік пен ерліктің, бірлік пен 
болашаққа деген сенімнің 
жарқын көрінісі болды. Та-
рихтан тағылым алып, Тәу-
елсіздік рәміздерін ұрпақ 
санасына сіңіруге бағыт-
талған бұл шара Қараған-
дыдағы Тутұғыр алаңын-
да облыс әкімі Ермағанбет 
Бөлекпаевтың қатысуымен 
өтті. Онда елдің болашағы-
на алаңдаулы жас жүректер 
мен аға буын өкілдері бас 
қосып, қасиетті рәміздер 
арқылы ұлттың ұлы мұра-
тын ұлықтады. Шараға үш 
мыңнан астам адам қаты-
сып, патриотизмнің жарқын 
үлгісін көрсетті. Бұл мереке 
– ел тарихы мен мәдениетіне 
зор құрмет.

Жәлел ШАЛҚАР,
«Ortalyq Qazaqstan»

– Бүгінде Қазақстанның рәмізі 
бүкіл әлемде танымал.  Бұл өз 
елімізге деген мақтаныш сезімін 
тудырады және жүректерге патри-
оттық сезім ұялатады. Мемлекет-
тік рәміздер – сонау ғасырлар қой-
науынан сыр шертер тағылымды 
тарихымыздың шынайы көрінісі. 
Бүгінгі мемлекеттігіміздің 
бет-бейнесі. Еліміздің тарихы 
мен бүгіні ерекше үйлесім тапқан 
рәміздер кешегі өткен күнімізді 
айшықтап, ертеңгі мақсатымызды 
айқындап тұр. Бабалардың нарке-
скен намысының көшірмесіндей 
болған Мемлекеттік рәміздеріміз 
– ең қастерлі киеміз. Халқымыз-

дың рухын, ұлттық салт-санасын, 
қаһармандығы мен даналығын, 
болашаққа деген үмітін, арман-ті-
легін жеткізетін рәміздерімізді 
қастерлей білу – ұрпақ парызы. 
Әділетті Қазақстан – Елтаңба-
сымен еңселі, Әнұранымен – 
асқақ, Көк Туымен – тұғырлы! 
Тәуелсіздігімен баянды, бірлігіміз 
бекем болғай! – деді аймақ басшы-
сы.

Мемлекеттік рәміздер күніне 
орай «Жұмысшы мамандықта-
рының жылы» аясында кеншілер 
астанасындағы кәсіптік-техни-
калық бағытта білім беретін кол-
ледждердің үздік бес түлегі 100 

мың теңгенің сертификатымен 
марапатталды. Олар – түрлі ха-
лықаралық және республикалық 
байқаулардың жеңімпаздары, 
болашақ кенші, электрик, құтқа-
рушы, электровоз машинисті және 
дәнекерлеушілер. 

– Бұл марапат – маған одан әрі 
даму үшін қомақты қолдау және 
ынталандыру. Әрі қарай да жеңі-
стерге жеткім келеді, – деп бөлісті 
Қарағанды техникалық-құрылыс 
колледжінің түлегі, Шэньчжэнде 
өткен өнеркәсіптік дизайн бой-
ынша халықаралық чемпионатта 
бірінші орын алған Виктор Репин.

Сонымен қатар, облыстың 

қоғамдық өміріне белсенді қа-
тысқан үздік бес ерікті Қарағанды 
облысы әкімінің Алғыс хатына ие 
болды. 

Алғыс хат алғандар қатарында 
Аян Құдайбергенов пен Анаста-
сия Савенко бар. Олар қарттар мен 
жалғызбасты аналарға көмекте-
седі. Ал, Аяжан Орынбек – қазақ 
тілін насихаттаса, Ержан Рахметов 
– жануарларға қамқор. Есірткіге 
қарсы және экологиялық бастама-
ларға белсенді қатысатын Шарлин 
Калелелді де атап өтпеске болмас.

– Бүгін айтулы күн – Қа-
зақстанның Мемлекеттік рәміз-
дері күні! Форумға қатысу – біз 
үшін қуаныш пен құрмет. Көптен 
бері еріктілік қызметпен айналы-
сып келемін. Біз қарттарға, арда-
герлерге және мұқтаж жандарға 
көмектесеміз. Түрлі экологиялық 
акцияларды да өткізіп жатырмыз, 
– дейді Шахтинск технологиялық 
колледжінің химия пәнінің оқы-
тушысы, Еріктілер клубының үй-
лестірушісі Анастасия Савенко.

Мерекелік шараның маңы-
зды сәттерінің бірі – Қазақстан 
халқы Ассамблеясының 30 жыл-
дық мерейтойына орай республи-
калық «Жас ұлан» балалар мен 
жасөспірімдер ұйымына 30 мек-
теп оқушысын салтанатты түрде 
қабылдады. Олар ант бергенде 
тебіренбеген адам қалмады.

Бұл рәсімге облыс әкімі Ер-
мағанбет Бөлекпаев, облыстық 
мәслихаттың төрағасы Нұркен 
Кобжанов, облыс әкімінің орын-
басары Әлібек Әлденей, облыстық 
ішкі саясат басқармасының бас-
шысы Нұрлан Бикенов, ардагер-
лер, қоғам қайраткерлері және Қа-

зақстанның еңбек сіңірген спорт 
қайраткерлері қатысып, сәттілік 
тіледі.

Мемлекеттік рәміздер күнімен 
этномәдени бірлестіктердің өкіл-
дері де құттықтап, жылы лебізін 
білдірді.

– Мемлекеттік рәміздері 
күнімен құттықтап, бақыт, денса-
улық және бейбіт аспан тілеймін. 
Бейбітшілік пен келісім, ымы-
ра-бірлік еліміздің Көк Туын тек 
биіктен желбіретсін! – деді «Ка-
зачья Вольница» этномәдени бір-
лестігінің мүшесі Владимир Ма-
ловик.

Ал, қатардағы жауынгер 
Бағдәулет Есхан 31775 әскери 
бөлімінде азаматтық борышын 
өтеп жатыр. Шымкент қаласынан 
шақырылған. Келгеніне 8 айдан 
асыпты. 

– Бүгінгі шараның Мемлекет-
тік рәміздерді құрметтеуде маңы-
зы зор. Бір ай бұрын Астанада Ұлы 
Жеңістің 80 жылдық мерейтойына 
орай өткен әскери парадқа біздің 
әскер бөлімнен 150-ден астам сар-
баз қатысты. Елдің ертеңі үшін Қа-
зақстан Қарулы күштерінің сақа-
дай сай екенін көрсеттік. Бүгінгі 
шараға да ерекше құлшыныспен 
келдік, – деп атап өтті Бағдәулет 
Серікұлы.

 Жиын соңында Қазақстан 
халқы Ассамблеясының этномә-
дени бірлестіктері әншілерінің 
орындауында Е.Хасанғалиевтің 
«Атамекен» әні шырқалып, «Көк 
Тудың желбірегені» атты флешмоб 
ұйымдастырылды.

Суретті түсірген 
Жангелді ӘБДІҒАЛЫМ

ҚҰРМЕТТІ ОҚЫРМАН!ҚҰРМЕТТІ ОҚЫРМАН!
Облыстық  «Ortalyq Qazaqstan» Облыстық  «Ortalyq Qazaqstan» 

газетіне 2025 жылдың газетіне 2025 жылдың 
 ІІ жартыжылдығына жазылу  ІІ жартыжылдығына жазылу 

жүріп жатыр. Жазылуды жүріп жатыр. Жазылуды 
«Қазпошта» АҚ пошта «Қазпошта» АҚ пошта 

байланысының барлық байланысының барлық 
бөлімшелерінде, редакцияда бөлімшелерінде, редакцияда 

және Kaspi QR арқылы және Kaspi QR арқылы                                                           
ресімдеуге болады ресімдеуге болады 

Санаттар «Қазпошта» АҚ каталогы  
бойынша / ҚАЛА

Кәсіпорындар мен 
ұйымдар 6 ай 10 447,44 тг

Жеке жазылушылар 6 айға 3 386,60 тг
Санаттар

«Қазпошта» АҚ каталогы
бойынша / АУДАН /АУЫЛ

Кәсіпорындар мен 
ұйымдар 6 айға 5 882,60 тг

Жеке жазылушылар 6 айға 3 074,60 тг
Анықтама телефоны: Анықтама телефоны: 

    41-26-85, 8-702-638-56-85,41-26-85, 8-702-638-56-85,
 8-705-902-04-05. 8-705-902-04-05.

Е-mail: otdel.pochtovyy@bk.ruЕ-mail: otdel.pochtovyy@bk.ru

Мекенжайымыз:Мекенжайымыз:
Ермеков көшесі, 33 үй, 8-қабатЕрмеков көшесі, 33 үй, 8-қабат

●  ЕРТЕҢ – ҚҰРБАН АЙТ 

Құрбан айт – мұсылман қауымы 
үшін тек діни рәсім ғана емес, ізгілік 
пен ықыластың, бауырмалдық пен бе-
рекенің мейрамы. Бұл – адамзаттың 
Аллаға жақындау ниетін, жомарттық 
пен жанашырлық секілді құндылықта-
рын паш ететін күн. Айт күні жамағат-
пен айт намазы оқылады. Бұл – мұсыл-
ман қауымының бірлікке үн қататын, 
рухани тазалықты бастан кешетін сәті. 

Қоғамда құрбан шалу мәдениеті 
жыл өткен сайын нығайып, жүйелі си-
пат алуда.

Қарағандыда құрбан шалуға ар-
налған үш орын белгіленді. Олар – 
Резник көшесі, 18 үйдегі «Әбішева А. 
О» жеке кәсіпкері, Гоголь көшесі, 2/23 
үйдегі «Арай kz» ЖШС және Сейфул-
лин көшесі, 53 үй мекенжайындағы 
«Хасенов» шаруа қожалығы.

Аталған орындар санитарлық та-
лаптарға сай жабдықталған. Мұнда 
мал сою процесі шариғат ережесіне 
сәйкес атқарылады.

Қазақстан мұсылмандары діни 

Құрбандық – көңілдің тазалығы
Биыл қасиетті Құрбан айт 

мерекесі 6 маусым, жұма күні 
аталып өтеді. Айт намазынан 
кейін еліміздің барлық өңір-
лерінде құрбан шалуға рұқсат 
беріледі.

басқармасы qurban.muftyat.kz онлайн 
платформасын іске қосып отыр. Бұл 
– заманауи технология мен шариғат 
талабын үйлестірген игі бастама. Аза-
маттар сайт арқылы құрбандыққа ша-
лынатын малды таңдап, төлемін Kaspi.
kz және басқа сервистер арқылы жасай 
алады. Құрбандық шалу рәсімі бейне 
және фото есебі арқылы рәсімделіп, 
тапсырыс берушіге жолданады.

Құрбандыққа шалынатын малға 
қойылатын талаптар да бар. Атап айт

қанда, қой, ешкі, сиыр және түйе ша-
лынады.

Қой мен ешкі – кемінде бір жасар, 
сиыр – екі жастан асқан, түйе – бес жа-
сар болуы тиіс.

Көзі соқыр, құлағы немесе құй-
рығы туабітті жоқ, көп тісі жоқ, мүйізі 
түбінен сынған, аяғы ақсақ немесе кө-
терем мал құрбандыққа жарамсыз.

Шариғат бойынша қошқар мен еш-
кіні – жеке адам шалса, сиыр мен түй-
ені – жеті адам бірігіп шалуға рұқсат.

Құрбандық – бұл жай ғана мал 
сою емес. Бұл – адамның ішкі ниеті, 
Жаратқанға деген шүкіршілігі, жақы-
нына деген қамқорлығы. Көп адам 
дәл осы күні садақа беріп, киім-кешек, 
азықтүлік немесе ақшалай көмек көр-
сетіп, жақсылықтың дәнін себеді.

Құрбан шалуға шамасы келсе, мұ-
сылман баласы жылына бір құрбан 
шалуы керек. Алланың бұйрығы мы-
надай: «Кімде-кім мүмкіншілігі бола 
тұра, құрбан шалмаса, біздің намаз 
оқитын жерімізге жақындамасын!»

Құрбан шалу мұсылмандарға – 
уәжіп. Құрбан айтта жолаушы болма-
са және негізгі қажетінен бөлек нисап 
мөлшерінде қаражаты барлар шалуы 
керек. Шариғатта нисап мөлшері деп 
85 грамм алтынға, яғни, соның құнына 
тең келетін ақшаны айтады. Бірақ қал-
тасындағы ақшасы нисап мөлшеріне 
жетпесе де құрбан шала берсе болады.

Құрбан айт – мұсылман баласының 
сабырын, жомарттығын, ниетінің та-
залығын көрсететін күн. Бұл мереке – 
рухани жаңғырудың, ізгіліктің, бірлік-
тің мерекесі. Осы күндері шалынған әр 
құрбан – сауапқа толы амал болғай!

Өз тілшімізден 
Суретті түсірген 

Жангелді ӘБДІҒАЛЫМ



    ХАБАР-ОШАРХАБАР-ОШАР 775 МАУСЫМ,  2025 ЖЫЛ     №60 (23 529)5 МАУСЫМ,  2025 ЖЫЛ     №60 (23 529)

Жарық дүние есігін ашқаннан естияр бо-
лып ержетіп, әке аманатын парыз санап,  әу-
леттің тағдырын ар жүгіндей арқалап жүріп, 
«Үлкен аға»  аталып, ел-жұртының арасында 
абыройға, құрдастарының ортасында құр-
метке бөленген МҰҚАШ баласы Серікбай 
құдамыздың өмірден өткеніне де бір жыл то-

лып отыр. 1947 жылы жердің көркі 
атанған Қызыларай тауының баурай-
ында туып, бар өмірін табан аудармай 
Ақжарық ауылында өткізген қадірлі 
құдамыз Серікбай марқұм тумысынан 
ерік-жігерін мінезіне бағындырған, 
өмірлік ұстанымын қарапайым еңбек 
жолының берекесіне айналдырған, 
жанұясына бақыт сыйлап, туғанда-
рына шуағын төккен, бар мақсатына 
адал еңбекпен жеткен, қайырым-
дылығымен жұртшылықтың алғы-
сына бөленген жаны жайсаң азамат 
болатын. Ағалық қамқорлығымен ба-
уырларының болашағына жол ашып 
беріп, оқытып, аяқтандырып, өзі ауыл-
да қалып,  өмір бойы жүргізуші болып, кеңшардың шаруашылығы-
на жерлестерімен бірге қолдай еңбек етіп, өлшеусіз үлесін қосқан. 
Секеңнің жарты ғасыр бойы төрт доңғалақтың үстінде жүріп, әр 
қиырдан кеңшарға жүк тасыған жолының бір шеті оңтүстікте Жар-
кентке, теріскейде Сібірге, тіпті Еуропа елдеріне де барып жеткен 
екен. Еңбегі бағаланып, «ҚР ауыл шаруашылығының үздігі», ХШЖ 
көрмесінің «Алтын», «күміс» медальдарымен марапатталған. 

Еліміз өз Тәуелсіздігін алғаннан кейін, кеңшар тарап, қыстақтар 
біртіндеп жабылып жатқан кезде Секең өз үлесіне тиген жалғыз 
Камазымен тың жерден жаңадан қыстақ салып, шаруашылық 
құрып, қолының шеберлігімен ескі ауыл шаруашылық техника-
ларын құрастырып, тыңнан жер жыртып, оны қоршап 15 жылдай 
егін салып, алтын дәнмен ауылдастарына да ырысынан бөліскен 
еді. Ақжарықтағы шағын шеберханасы кеңшар кезіндегі МТМ-нің 
орнын жоқтатпай, зәрушілік пен мұқтаждыққа кезіккен жандарға 
қол ұшын бергендігі өз алдына бір төбе игілік. Кәсібі жүргізушілік 
болғанымен терең талғамды шеберлігі оқыған инженермен тең 
түсетін. Жанұялық дәстүрінің төрінде құдаларына деген ілтипатты 
сыйластық тұратын. Өз мұратын тәлімді ісімен тындыратын, ман-
сап пен үстемдікті, жалғандық пен жағымпаздықты жек көретін, 
өзіне ғана тән жолымен жүріп, өзінің қалауынша, өз таңдауымен 
өмір сүріп, Алланың берген ғұмырын ұрпағына өнегеге айналды-
рған Серік құдамыздың жатқан жері жайлы, топырағы торқа, алды 
пейіш, арты кеніш болсын.

              
Құдалары: Тұңғышбай-Торғай

Қарағанды облысы бойынша Ішкі мемлекеттік аудит департа-
ментінде мемлекеттік қызметшілерінің Ар-намыс кодексінің, «Мем-
лекеттік қызмет» және «Жемқорлыққа қарсы күрес туралы» Заңда-
рының нормаларын департамент қызметкерлерінің бұзу фактілерін 
хабарлау үшін 9:00-18:00-ге дейін жұмыс тәртібімен 56-31-35, 56-25-
82 сенім телефондары қызмет етеді. Жеке және заңды тұлғалардың 
өтініштеріне арналған электрондық мекенжайы      fink.kar@minfin.
gov.kz

д

ҚАРАҒАНДЫ ҚАЛАСЫ ТҰРҒЫНДАРЫНЫҢ  
НАЗАРЫНА!

«Қарағанды облысының мемлекеттік сәулет-құрылыс бақылау 
басқармасы» мемлекеттік мекемесінде сағат 9:00-ден 18:30-ға дейін 
сенім телефоны 78-10-51 жұмыс істейді.

д

Ғұмырдарияның тоқтамауы – ұрпақтың ұмытпағанында. Ерлігіңнің жалғасқаны 
– ұрпақтың ұлықтағанында. Адамзаттың бүгіні ертеңге жалғасу үшін кешегі баста-
уың болуы керек. Ал, кешегі өткен күн сөредегі том-том кітап бетіндей қатталып, та-
рихқа айнала беретіні сөзсіз. Әр отбасының өзінің тарихы, әр өскелең ұрпақтың өз тегі 
болатыны шындық. Ал, сол тектің асыл болғаны жайындағы жағдаят жас ұрпаққа 
жете бермейтіні және ұрпақтың хабардар бола бермейтіні тағы бар. Бүгінгі қозғалар 
әңгіменің тиегі соңындағы ұрпағы үшін, Елі, Отаны үшін нағыз батырлыққа барған 
тұлға – менің арғы әкем, Қызыл Армияның ержүрек лейтенанты болған Мұхамедия 
Жұманбаевтың қайсар ерліктері жайында болмақ. 

Ерлігі естен кетпейді

Атам Мұхамедия Әдиұлы 1921 жылы 
дүниеге келген екен. Ат жалын құшып, жа-
лындаған жігіттік шақтың ауылына қадам 
басқан 18 жастағы бозбала 1939 жылы әскер-
ге шақырылады. Білегі күшке толы кең жа-
уырынды жігерлі жігіт әскери дайындықтан 
өту барысында аса ептілігімен көзге түсіп, 
көп ұзамай Суворов Қызыл Ту орденін ие-
ленген 257-ші Сиваш атқыштар дивизиясы-
ның 953-атқыштар полкінде взвод командирі 
болады. Тәжірибелі офицерлер арасынан 
лейтенант шенін алуы – тумысынан  да-
ланың дархан даралығына үйренген сар-
баздың  мінезін, тәртібін, көшбасшылық 
қасиеттерін мойындатудың дәлелі іспеттес 

еді. 257-ші атқыштар дивизиясы – Шығыс 
Пруссиядағы қанды қырғында, Рига маңын-
дағы шайқастарға, Курляндия котлосындағы 
ұрыстарға қатысқан, Қырым мен Сиваш үшін 
болған шайқастармен танымал болған, бір-
неше марапаттарға және  «Қызыл Ту» ордені 
мен «Суворов» орденіне ие болып жауынгер-
лерінің табандылықтары мен даярлықтары 
және төзімділіктері мен ерекшеленген диви-
зия екен. Ал, атам Михаил Адинович Жуман-
баев (Мұхамедия Әдиұлы Жұманбаевтың аты 
әскери құжаттарда дәл осылай жазылған) осы 
дивизияны алға жетелегендердің қатарында 
болғаны біз үшін үлкен мақтаныш.

Қолға түскен деректерге сүйенсек 1944 
жылдың 2 тамызында болған өмір мен өлім 
арасындағы Лиелиупе шайқасы – Мұхамедия-
ның өміріндегі ең батырлық кезеңнің бірі екен. 
Латвиядағы Лиелупе өзенінен  жаудың ауыр 
миномет және пулемет оғы жауғанына қара-
май бірінші болып өткен Мұхамедияның взво-
ды жиырмадан астам фашисті жойып, жаудың 
атыс нүктесін басып алады. Ауыр шайқас ке-
лесі күнге созылып, жаудың танк шабуылына 
кезігеді. Алайда, лейтенант Жұманбаев ше-
гінуден бас тартып, взводты алға жетелейді. 
Жау шабуылына тойтарыс беріп, елуден астам 
жау жауынгерін жояды. Осындай аса қатерлі  
айқаста алыса жүріп Михаил Адинович ауыр 
жараланса да соғыс алаңын тастамай, табан-
дылығын көрсетеді. Жаудың оғы жаңбырдай 
жауған сәттегі ерлігі үшін Михаил Адинович  
Отан соғысы I дәрежелі орденіне ұсынылып, 
II дәрежелі орденмен марапатталды. Бүгінгі 
таңда текті тұлғаның осындай ерлігі тек ар-
хивте ғана емес, батырлықтың үлгісі ретінде 
аса құнды жәдігер екені айқын.

Атамыз Мұхамедия Жұманбаев соғыстан 
кейін елге оралып, қажырлы қайратын ха-
лықтың игілігіне жұмсайды. Мемлекеттік ме-

кемелерде, балалар үйінде, әлеуметтік салада 
қызмет жасай жүріп, әжеміз  Бәткен Молдақа-
шева екеуі төрт бала тәрбиелеп өсіреді. 

Арада талай уақыт өтіп, уақыт көші алға 
жылжи берді. Кейінгі уақытта көкейімізге ата-
мыздың ерліктері турасында әредік естіген де-
ректер аса қызығушылық тудырып, мұрағат-
тардан атамыздың кешегі даңқты ерлікке 
толы ізгі жолдары хақындағы мәліметтерді 
іздей бастадық. Десек те ізденіс алғашқы кез-
де сәтсіз аяқтала берді. Себебі, әңгімеміздің 
басында баяндағандай біз атамызды Мұхаме-
дия Әдиұлы  деген есіммен іздеген едік. Кейін 
әскери билетте жазылған «Михаил Адинович» 
деген атаумен қарастырғанда мол мұрағатқа 
кенелдік. Осы кезеңдегі табылған оның мара-
паттау парақтары және бірнеше әскери құжат-
тары – 80 жылдан кейінгі ақтарылған ақиқат 
ретінде  әулеттің кешегі терең тарихына үңілу 
үшін үлкен олжа және баға жетпес жәдігер 
екені даусыз. 

Осындай танымды әрі дәлелді деректер 
қолымызға түскен соң, мені,  кешегі атамның 
асқан ерлік көрсеткен, қанды шайқас болған 
Латвия жеріндегі Лиелупе өзенінің жағасына 
барып, сол майданда қаза тапқан қайран бо-
здақтардың барлығына дұға бағыштау керек 
деген ойлар мазалай берді. Осындай мақсат-
пен 2024 жылы Латвия жеріне, Лиелупе өзені 
жағасына ат басын тіредім. Өзеннің сылдырай 
аққаны, сағасындағы самалға тербелген жа-
сыл желектің суылы, қарағайлардың сыбдыры 
– «біз бәріне де куәміз, еш нәрсені ұмытпай-
мыз» дегендей үнсіз егіледі...  

 Ерасыл ЖҰМАНБАЕВ,
«Еңбек ресурстарын 

дамыту орталығы» АҚ 
вице-президенті, кәсіптік біліктілік 

жөніндегі ұлттық органның басшысы, 
батырдың немересі

«METALS-8»  ЖШС L-43-53- (10в-5а-6,7,11) (2020 жылғы 06 тамыздағы 
№728-EL лицензиясы) блоктарының контурында қатты пайдалы қазбаларды бар-
лау жөніндегі операцияларды жүргізу жоспарына әсер етуге экологиялық рұқсат 
алу үшін жобалық материалдар бойынша ашық жиналыстар нысанында қоғам-
дық тыңдаулар өткізу туралы хабарлайды.

Учаскенің географиялық координаттары және әсер ету аймағының географи-
ялық координаттары 46°37'48.29"С, 74°21'19.97"Ш.

Қоғамдық тыңдаулар өткізудің басталу күні, уақыты және орны: 11.07.2025 
ж.сағат 11:00-де Қарағанды облысы, Гүлшат кенті, Школьная көшесі, 3- қ., сон-
дай-ақ ZOOM конференциясы арқылы: конференция идентификаторы: 853 7437 
3993, кіру коды: sJ3QD4.

Жоба бойынша құжаттама БЭП-те орналастырылған https://hearings.
ndbecology.gov.kz және ЖАО сайтында https://www.gov.kz/memleket/entities/
karaganda-tabigat?lang=ru «қоғамдық тыңдаулар» бөлімінде.

Қосымша ақпаратты есепті әзірлеушіден алуға болады: ТОО «Eco Jer», БСН 
200640023864, Қарағанды қ., Рысқұлов к-сі 21, 66, тел.8-700-722-43-56, эл.пошта: 
ecojer@mail.ru 

Жоспарланған қызметтің бастамашысы – «METALS-8» ЖШС. БСН 
220640017150. Мекенжайы: Астана қ., Сарыарқа ауданы, Сәкен Сейфуллин к-сі, 
9/1-5 үй, тел.: +7 701 980 3335.

Ескертулер мен ұсыныстар мына мекенжай бойынша қабылданады: expertiza.
upr_krg@mail.ru, Қарағанды қ., Лобода к-сі, 40, телефон 8(7212)56-81-66, «Қа-
рағанды облысының табиғи ресурстар және табиғат пайдалануды реттеу басқар-
масы» ММ.

ТОО «METALS-8» сообщает о проведении общественных слушаний в фор-
ме открытых собраний по проектным материалам для получения экологического 
разрешения на воздействие к плану проведения операций по разведке твердых 
полезных ископаемых  в контуре блоков L-43-53- (10в-5а-6,7,11)  (Лицензия 
№728-EL от 06 августа 2020 г.). Географические координаты участка и географи-
ческие координаты территории воздействия 46°37'48.29"С, 74°21'19.97"В.

Дата, время и место начала проведения общественных слушаний: 
11.07.2025 г. в 11:00 ч. по адресу: Карагандинская область, п.Гульшат, 

ул.Школьная, стр.3, а также посредством ZOOM конференции: Идентификатор 
конференции: 853 7437 3993 Код доступа: sJ3QD4.

Документация по проекту размещена на ЕЭП https://hearings.ndbecology.gov.
kz и на сайте МИО https://www.gov.kz/memleket/entities/karaganda-tabigat?lang=ru, 
в разделе «Общественные слушания». 

Дополнительную информацию можно получить у разработчика отчета: ТОО 
«Eco Jer», БИН 200640023864, г.Караганда, ул. Рыскулова 21, 66, тел.8-700-722-
43-56, ecojer@mail.ru. Инициатор намечаемой деятельности – ТОО «METALS-8». 
БИН 220640017150. Адрес: г.Астана, район Сарыарка, ул. Сәкен Сейфуллин, д. 
9/1-5, тел.: +7 701 980 3335.

Замечания и предложения принимаются по адресу:  expertiza.upr_krg@mail.
ru, г.Караганда, ул.Лободы, 40,  и телефону 8(7212)56-81-66, ГУ «Управление 
природных ресурсов и регулирования природопользования Карагандинской  об-
ласти».

Электрондық пошта:  Электрондық пошта:  
ortalyk.kаz @mail.ruortalyk.kаz @mail.ru

ТОО «AlemGaz» в соответствии пункта 13 главы 2 Правил ценообразования на об-
щественно значимых рынках утвержденными приказом Министерства национальной 
экономики от 1 февраля 2017 года №36 уведомляет потребителей о предстоящим по-
вышении предельной цены в размере 274,66 тенге за 1 кг на услуги розничной реали-
зации сжиженного емкостного газа через ГРУ с 10.06.2025, в связи с окончанием сро-
ка введения компенсирующего тарифа на услугу транспортировгаза по газопроводам 
от ГРУ до крана на вводе потребителя, назначенного приказом 112-ОД от 11.08.2023 
года в размере 79,86 тенге за 1кг.

№105

Қазақстан Республикасының Жер ко-
дексінің (бұдан әрі – Кодекс) 84 бабына, 
Қазақстан Республикасының «Мемле-
кеттік мүлік туралы» Заңына сәйкес, Ко-
декстің 84 бабында белгіленген ерекше 
жағдайлардың тізбесіне жататын объ-
ектілерді салу, атап айтқанда, төменде 
аталған жер учаскелерінің нысаналы 
мақсаты Қарағанды қаласының егжей-те-
гжейлі жоспарлау жобаларына қайшы 
келетін егжей-тегжейлі жоспарлау жоба-
ларын іске асыру жолымен автомобиль 
жолдарын, магистральды құбырларды, 
инженерлік-коммуникациялық желілерді 
және елдімекендердің жалпы пайдалану 
объектілерін салу (қайта құру) бөлігінде 
елдімекендердің бас жоспарларын орын-
дау мақсатында Қарағанды қаласының 
әкімдігі ҚАУЛЫ ЕТЕДІ:

1.  Келесі жер учаскелеріне қатысты 
мемлекет мұқтажы үшін жер учаскесін 
алып қоюға байланысты мәжбүрлеп 
иеліктен шығару рәсімі қозғалсын:

1) Қарағанды қаласы, Қазыбек би 
атындағы аудан, Бұқар жырау даңғылы, 
93/2 уч., ауданы 0,0286 га, кадастрлық 
нөмірі 09-142-181-686 Әубәкіров Берік 
Сахилайұлы мен Далибаева Лейла Жар-
тыбайқызына жекеменшік құқығында ти-
есілі.

2) Қарағанды қаласы, Қазыбек би 
атындағы аудан, Бұқар жырау даңғылы, 
95/2 уч., ауданы 0,0283 га, кадастрлық 
нөмірі 09-142-181-687 Әубәкіров Берік 
Сахилайұлы мен Далибаева Лейла Жар-
тыбайқызына жекеменшік құқығында ти-
есілі.

3) Қарағанды қаласы, Қазыбек би 
атындағы аудан, Бұқар жырау даңғылы, 
93/3 уч., ауданы 0,0513 га, кадастрлық 
нөмірі 09-142-181-257 Әубәкіров Берік 
Сахилайұлы мен Далибаева Лейла Жар-
тыбайқызына жекеменшік құқығында ти-
есілі.

4) Қарағанды қаласы, Қазыбек би 
атындағы аудан, Бұқар жырау даңғылы, 
ауданы 0,0489 га 95/3 уч., кадастрлық 
нөмірі 09-142-181-434 Әубәкіров Берік 

Сахилайұлы мен Далибаева Лейла Жар-
тыбайқызына жекеменшік құқығында ти-
есілі.

2. Мәжбүрлеп иеліктен шығару күні 
2025 жылғы 25 желтоқсан болып бел-
гіленсін.

3. Келісімдік рәсімдерді жүзеге асыру 
үшін меншік иесінің өтініш беру орны 
болып өтініш беру арқылы Қарағанды 
қаласы, Қазыбек би атындағы аудан, Нұр-
сұлтан Назарбаев даңғылы, 39, 425 ка-
бинет мекенжайы бойынша орналасқан 
«Қарағанды қаласының жер қатынастары 
бөлімі» мемлекеттік мекемесі (Шакенов 
Д.А.) анықталсын.

4. Мемлекеттік мекеме «Қарағанды 
қаласының ішкі саясат бөлімі» (Каримо-
ва А.Н.) осы қаулы қабылданған сәттен 
бастап, үш жұмыс күні ішінде көрсетілген 
қаулыны жергілікті бұқаралық ақпарат 
құралдарында жарияласын.

5. «Қарағанды қаласының жер қатына-
стары бөлімі» мемлекеттік мекемесі  (Ша-
кенов Д.А.) Қазақстан Республикасының 
2011 жылғы 1 наурыздағы «Мемлекеттік 
мүлік туралы» Заңының 64 бабы тәртібін-
де жер учаскелерінің меншік иелерін ха-
бардар етсін.

6. «Қарағанды қаласының тұрғын 
үй-коммуналдық шаруашылық, жола-
ушылар көлігі және автомобиль жолдары 
бөлімі» ММ (Е. Е. Кокушев) жер учаске-
лерін бағалау бойынша жұмыс жүргізсін 
және жер учаскелерінің меншік иелеріне 
заңнамада белгіленген тәртіппен өтемақы 
төлеуді қамтамасыз етсін, сондай-ақ Қа-
зақстан Республикасының заңнамасында 
көзделген өзге де қажетті шараларды қа-
былдасын.

7. Осы қаулы Қарағанды қаласы 
әкімінің аппаратында тіркелген сәттен 
бастап күшіне енеді.  

8. Осы қаулының орындалуын бақы-
лау қала әкімінің жетекшілік ететін орын-
басарына жүктелсін.

 М.КОЖУХОВ,
Қарағанды қаласының әкімі       

Қарағанды қаласы əкімдігінің қаулысы

Қарағанды қаласы                                      № 34/03                                              23.05.2025

Жер учаскелерін мәжбүрлеп иеліктен 
шығаруды бастау туралы 

Әділет салтанат құрған қоғамда ғана 
экономика алға басады. Қарапайым тұты-
нушы сапалы тауар тұтынып, кәсіпкер өз 
ісін ашық әрі тең жағдайда жүргізе алатын 
орта қалыптасқанда ғана ел дамуы шын 
мәнінде орнықты болмақ. Бұл – жай ұран 
емес, күнделікті терең еңбекпен дәлелденіп 
жатқан қағида. Осы қағиданың тұғырын 
берік етіп жүрген – монополияға қарсы ор-
ганның қызметкерлері.

Монополияға қарсы реттеу жүйесі елдің 
тұрақты дамуында маңызды рөл атқарады. Бәсеке-
лестік – бизнестің жарысы ғана емес, бұл иннова-
цияның қозғалтқышы, бағаның төмендеуі, тауар-
лар мен қызметтердің сапасын арттыру. Жаһандық 
сын-қатерлер мен нарықтардың трансформациясы 
жағдайында монополияға қарсы органның қыз-
меті ерекше маңызға ие болады.

Монополияға қарсы органның негізгі міндет-
тері – монополиялық теріс қылықтар мен кар-
тельдік сөз байласуларды анықтау, жолын кесу, 
бәсекелестік заңнаманың сақталуын бақылау, 
бәсекелестік ортаны дамыту, әсіресе, мемлекеттің 
қатысу үлесі жоғары салаларда, кәсіпкерлер мен 
тұтынушылардың мүдделерін қорғау, нарықтың 
барлық қатысушылары үшін ашық және тең 
жағдай жасау.

Қарағанды облыстық департаментінің қыз-
меткерлері тауар нарықтарындағы бәсекелестік 
ахуалды талдау, жаңа кәсіпкерлердің «жабық» 
салаларға енуіне кедергіні жою, мемлекеттік 
құрылымдардың бәсекеге шектеу қоюының алдын 
алу бағытында күн сайын еңбек етуде.

Бәсекелестікті дамыту үшін кәсіпкерлермен 
тұрақты ашық диалог жүргізіледі. Осындай кезде-
сулер барысында бизнестің түйткілдері тыңдалып, 
шешімдерге ұсыныстар енгізіледі. Бұл – экономи-
кадағы шынайы серіктестік мәдениетінің негізі.

Бүгінде монополияға қарсы орган тек ірі ойын-
шыларды ғана емес, шағын және орта бизнесті де 
назарда ұстайды. Оларды жосықсыз бәсекелестік 
пен қысымнан құқықтық жолмен қорғау – басты 
назарда. Бұл бағытта тек тексеру мен айыппұл 
салумен шектелмей, алдын алу жұмыстары жүр-
гізіледі. Бұл – экономиканы жазалау арқылы емес, 
тәрбиелеу арқылы реттеу деген сөз.

Монополияға қарсы орган бүгінде бақылаушы 
ғана емес, серіктес. Ол мемлекет пен бизнестің, 
тұтынушы мен өндірушінің арасындағы сенім 
көпірі.

Қызметкерлерінің қағидаттылығы мен кәсі-
билігі арқасында нарықтағы адал ойын ережелері 
қамтамасыз етіледі. Бұл – өңірдің ғана емес, бүкіл 
елдің тұрақты дамуына негіз.

Қазақстан Республикасы Бәсекелестікті 
қорғау және дамыту агенттігінің Қарағанды 

облысы бойынша департаменті

● РЕСМИ

Бәсеке 
дамуға 
бастайды

